Алмагачлары

Татар халык җыры

Алмагачның агачыннан

Кашык юндым мин сиңа.

Уналтыда-унҗидедә

Гашыйк булдым мин сиңа.

Кушымта:

Их, алмагачлары,

Сайрый сандугачлары.

Сайрый сайрый сайрый сайрый

Сагындыра балшлады.

Алма бөрле, алма бөрле,

Алма чәчәге төрле.

Башкаларга күз дә салмыйм

Сине күргәннән бирле.

Кушымта.

Алма бакчасына керсәм – 

Бадьян түтәлләре.

Ал булса да, гөл булса да

Кирәкми бүтәннәре.

Кушымта.
Алма бакчасында үзем,

Гөл бакчасында күзем.

Язып түгел, сөйләшеп тә

Бетәрлек түгел сүзем.

Кушымта.
Алмагачның алмасын 

Ал булмый ашамыйлар

Яратмагач, башламыйлар,

Башлагач, ташламыйлар.

Кушымта.
Алмагачның алмасын

Асыл кошлар ашасын.

Мине ташлап, ятны сөйсәң,

Ул да миңа охшасын.

Кушымта.
